
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

সঙ্গীত-সুধা।
১৫



আমি দেখিতেছি সব, এই যে বৈভব
এ সকল নয় নাথ আমারি কারণ;
আমি তোমারি কারণে;—দয়াময়—
এ সংসার অরণ্যে,
(ওহে) আসিয়াছি, তোমায় পাইবার তরে।





 






১৬

জয়জয়ন্তি— আড়া।








দয়ার সাগর পিতা করুণা-নিধান;
ভু’ল না তাঁহারে মন, ভু’ল না কখন।

রোগ শোক পাপ দুখে, তিনি হে থাকেন সম্মুখে,
ছাড়িয়ে দুর্ব্বল-সুতে নাহি করেন গমন।

হৃদয়-কপাট খুলি’,   ডাক তাঁরে পিতা বলি’,
দাও প্রীতির অঞ্জলি, কর দরশন।






 








১৭

ঝিঁঝিট—আড়া।








হৃদয়ে থাক হে নাথ, নয়ন ভরিয়ে দেখি;

জুড়াব তাপিত প্রাণ, তোমারে হৃদয়ে রাখি।

পাপে তাপে মলিন, হ’য়ে আছি চিরদিন,

যাতনা সহে না আর, তার’ হে দাসে নিরখি।

